
Umsögn um frumvarp til laga um breytingu á skipulagslögum, nr. 123/2010 (grenndarkynning). 
Mál nr. 225, þingskjal 237, lagt fyrir Alþingi á 145. löggjafarþingi 2015-2016.

Vísað er til tölvupósts frá umhverfis- og samgöngunefnd Alþingis, dags. 16. október sl., þar sem 
óskað er umsagnar um ofangreint frumvarp. Í frumvarpinu eru lagðar til breytingar á 1. málsl. 5. 
mgr. 13. gr. og 1. mgr. 44. gr. skipulagslaga en þar er fjallað um grenndarkynningu vegna 

leyfisumsókna þar sem ekki liggur fyrir deiliskipulag og þegar um óverulega breytingu á 
deiliskipulagi er að ræða.

Eins og segir í frumvarpi til breytinga á skipulagslögum, þá er í 2. gr. frv. í fyrsta lagi lögð til breyting 
á ákvæði 1. mgr. 44. gr. skipulagslaga þannig að orðin „í þegar byggðu hverfi" verði felld brott. 
Breytingin opnar á að hægt verði að beita grenndarkynningu vegna leyfisumsókna, þar sem ekki 

liggur fyrir deiliskipulag, í fleiri tilvikum en þar sem um er að ræða þegar byggð hverfi. Í öðru lagi er 
lögð til breyting á skilyrðum fyrir útgáfu leyfis, þ.e. að framkvæmdin sem sótt er um leyfi fyrir sé í 
samræmi við aðalskipulag annars vegar og landnotkun, byggðamynstur og þéttleika byggðar hins 

vegar. Í þriðja lagi er lögð til breyting um að framkvæma skuli grenndarkynningu þegar um 
óverulegar breytingar á deiliskipulagi er að ræða. Skýrt er þó að sveitarstjórn getur ákveðið að fara 
hefðbundna leið við breytingu deiliskipulags en einnig getur hún vikið frá grenndarkynningu að 

ákveðnum skilyrðum uppfylltum. Breyting sem lögð er til í 1. gr. er síðan í beinum tengslum við 
ákvæði 2. gr.

Með þessari breytingu er sveitarfélögum gert auðveldara að grenndarkynna t.d. lagningu 
veituhverfa á svæðum sem eru ekki deiliskipulögð og auðvelda þannig sveitarfélögum að gefa út 
leyfi til framkvæmda án þess að fyrir liggi deiliskipulag á svæði sem ekki er skilgreint sem þegar 

byggt hverfi að undangenginni grenndarkynningu.

Breytingin mun hafa það í för með sér að bæði tími og kostnaður verður minni, bæði fyrir 

framkvæmdaraðila og sveitarfélögin.

Reykjavíkurborg tekur undir þær breytingar sem lagðar eru til í frumvarpinu.

Fyrir hönd umhverfis- og skipulagssviðs Reykjavíkurborgar,
Erna Hrönn Geirsdóttir, lögfræðingur.

